
Tabrat Tamezwarut n Bulus 
i Itissalunikiyyen 

AseLlem d uqadi

1 1Bulus d Silwanus d Timutiyu i tmesmunt n Itissalunikiyyen di 

Arebbi Tababat u di Sidi Yeccu LmasiP, nniomet d lehna ad 

kiwem ilin!  2Aqqa nettqada Arebbi zzaywem marra lebda, xmi kenniw 

nettiÄar di tÇaLlitin nneV, 3nettfekkar lebda di lxedmet n liman nwem 

u deg utamar n tayri d ÃÃbar n usitem di Sidi Yeccu LmasiP 

zzat i Arebbi BabatneV 4uca nessen, a awmaten ioizzen, belli kenniw 

tetwaxÄarem zi Arebbi, 5minzi lexbar aÃebPan nneV war d Varwem 

yiweÄ s wawalen waha, maca ula s jjehd, s ArruP Iqeddsen uca s 

uoemmar ameqqran. Aqqa tessnem mammec d aneV tuVa jarawem di ÏÏweo 

nwem. 6Uca kenniw tdewlem d imeÄfaren zzayneV ula zi Arebbi, uca, umi 

xawem tekka lePÃart tameqqrant, teÏÏfem deg wawal s lefraPet n 

ArruP Iqeddsen, 7uca ammu tdewlem d amedya i qao ayt n Masiduniya 

d ayt n Axaya. 8Minzi lexbar n wawal n Arebbi aqqa iffeV-d zzaywem, 

war iLli di Masiduniya d Axaya waha, maca liman nwem di Arebbi 

idwel itwassen tanya di marra imucan uca nnehla mma nessiwel xas 

oad, 9minzi nitni s yixef nsen oawden aneV, mammec tuVa tarezmem aneV 

tawwart uca mammec d tdewlem zi laÃnam (=’irebbiten’ n ukeccuÄ niV n 

wureV niV n ict n lhajet nneÄni) Pima ad tsexxarem i Arebbi iddaren 

wenni d tidett 10uca ad trajam Mmis zeg ijenwan, wenni d issnekkar zeg 

imettinen, Yeccu, wenni i d aneV i Va issnejmen zi lVaÄab i d Va yasen. 

Tasexxart n Bulus di Tissaluniki 

2 1Maca ula d kenniw simant nwem, a awmaten, tessnem belli adaf nneV 

wenni d Varwem negga, war tuVi iLla baÏel. 2Maca, waxxa tuVa 

xaneV ikka uweddeb d lPagra di Filibbi qbel, am mammec tuVa 

tessnem, aqqa nbarreP awem lexbar aÃebPan n Arebbi s teryast 

di Arebbi u s umenVi ameqqran. 3S minzi aolam nneV war iLli ca 

zeg uxeÏÏu niV zi lexmej ula ak-d tePraymect. 4S loeks, am d 

aneV iPesb Arebbi nican alami d aneV iwekkel lexbar aÃebPan, 

x uyenni ammu i nessawal, war iLli i arÄa n iwdan, maca i arÄa n 

Arebbi wenni iqeLlben ulawen nneV. 5Minzi oemmarÃ war tuVi nettegg 

tiqedduPin, aqqa kenniw tessnem tt, ula war nessduli ca ÏÏmeo nneV, 

Arebbi aqqa-t din! 6War tuVi narezzu aouLli n iwdan ula zzaywem 

ula zeg inneÄni, waxxa tuVa nzemmar ad negg ixef nneV jarawen am 

imazanen n LmasiP. 7Maca tuVa-neV d iPninen akidwem, am ict n tyemmat 

itteggen lxar deg iPenjiren nnes. 8Am tuVa-neV nemmeÇri daywem, tuVa 

icuwwar aneV ad ncarc akidwem, war iLli lexbar aÃebPan n Arebbi 

waha, aPeqqa ula d tudart nneV, minzi tdewlem d imoizzen VarneV. 
9Minzi toeqlem, a awmaten, lxedmet d utamar nneV. Am tuVa nxeddem 

Llilet d wass, Pima war xawem nettegg ÄÄqel, aqqa nbarreP awem-d 

lexbar aÃebPan n Arebbi. 10Kenniw d lechud ula d Arebbi, mecPal 

iqeddsen u iseggden u nnebla loib tuVa neggur jarawem, jar kenniw 

inni ittamnen. 11Aqqa tessnem mammec tuVa noeLlem, nettfewwej ula 

nettzaweg ijj-ijj zzaywem amecnaw babas i iPenjiren nnes, 12maPend 

ad tuyurem am mammec isdaheLl qibalt i Arebbi, wenni d awem-d 

ilaVan Var tgeldit d uouLli nnes. 

	 13X uyenni nettqada Arebbi nnebla abeddi, umi kenniw, xmi teÏÏfem 

deg wawal ibarrPen zi Arebbi, war t tqeblem am wawal n iwdan, 

maca am wawal n Arebbi uca d man aya iLla d tidett. Awal-a ixeddem 

daywem, deg inni ittamnen. 14Minzi kenniw, a awmaten, tdewlem d 

imeÄfaren n tmesmunin n Arebbi i iLlan di Yahudiyya di LmasiP 

Yeccu, minzi kenniw anect min teksim d armeP zeg iwdan nwem, ksin 

t ula d nitni zeg Wudayen, 15inni inVin Sidi Yeccu d imkacafen nsen 

uca darrcen xaneV, aqqa-ten war areÏÏin ca i Arebbi ula d nitni 

Äidd n iwdan marra 16am d aneV menoen maPend ad nessiwel Var legnus 

nneÄni Pima ad twassnejmen nitni. Amenni ttoemmaren lmizan n ddnub nsen 

lebda, maca lVaÄab n Arebbi aqqa iwÄa xasen al aneggaru. 

Bulus iwePPec ad iÇar Itissalunikiyyen 
17A awmaten, aqqa nedwel d iyujilen nwem zi jjihet n uVembub, waxxa Var 

drus n lweqt waha, maca war iLli zi jjihet n wul. Aqqa tuVa narezzu 

s mmeÇri ktar ad nÇar aVembub nwem. 18X uyenni tuVa nexs neccin ula d 

necc Bulus, ad Varwem-d nas ict n twala d ict n twala nneÄni, maca CciÏan 

ibedd aneV deg webrid. 19Minzi man wen d asitem d lefraPet niV d ttaj 

nneV? Ma war t teLlim d kenniw zzat i SiditneV Yeccu xmi i d Va yas? 
20Aqqa kenniw d aouLli nneV d lefraPet nneV. 

3 1X uyenni, umi war nzemmar ad t nePmel ktar, tuVa ittVil aneV 

mliP umi d aneV jjin di Atina wePedneV. 2Uca xenni nessekk awem-d 

umatneV Timutiyu d wenni d amsexxar n Arebbi akidneV di lexbar 

aÃebPan n LmasiP, Pima ad awem issejhed u icejjeo di liman, 3Pima 

ula d ijj zzaywem war ittmuÏuy ca zeg webrid zi ssibbet n 

lePÃarat. Aqqa kenniw tessnem simant nwem, belli netwagg i man aya, 
4minzi, lami tuVa neLla akidwem, nizzar nenna, belli ad xaneV tekk 

lePÃart uca ammu i imsar am mammec kenniw tessnem t. 5X uyenni, umi 

war zemmareV ad t PemleV ktar, aqqa ssekkeV t-id Pima ad ssneV 

x liman nwem, ma attaV wenni ittjarraben aqqa ijarreb kenniw uca ad 

teffeV lxedmet nneV d walu. 

Lexbar issfarrPen zi Timutiyu 
6Maca lexxu, aqqa zzaywem idwel-d VarneV Timutiyu uca issiweÄ 

aneV lexbar aÃebPan n liman d tayri nwem, belli kenniw lebda 

tiÄarem aneV uca twePPcem aneV am mammec i kenniw nwePPec neccin 

tanya. 7X uyenni, a awmaten, di marra lePÃart d tamara nneV, aqqa 

netwafewwej zi ssibbet n liman nwem, 8minzi lexxu neddar, mala 

kenniw tbeddem nican di Sidi. 9Mammec i Va negg ad nqada Arebbi 

x marra lefraPet i zi nfarreP zzaywem qibalt i Arebbi nneV? 
10Aqqa nettettar Arebbi Llilet d wass al ÏÏarf, Pima ad kenniw 

nÇar s uVembub uca ad nkemmel min ittePdaja oad liman nwem. 11Ili 

iseggem Arebbi BabatneV simant nnes d SiditneV Yeccu LmasiP 

abrid nneV Varwem lexxu 12u maolik i d awem Va iwc Arebbi Pima 

ad tarni u ad tfeyyeÄ tayri jarawem d tayri i iwdan marra, 

am mammec tettfeyyeÄ ula d tayri nneV i kenniw, 13maPend ulawen 

nwem ad mePPÄen, Pima ad tilim nnebla loib di tqeddast qibalt 

i Arebbi, BabatneV, x minni i d Va yas Sidi Yeccu ak-d marra 

imqeddasen nnes.

Uyurum i arÄa n Arebbi 

4 1Xenni, a aytma, aqqa nzaweg u neolem awem di Sidi Yeccu, Pima, 

am tlemdem zzayneV mammec ittxeÃÃ ad tuyurem u ad tarÄam 

i Arebbi, xenni ad teymam di man aya ktar, 2minzi kenniw tessnem 

man tiweÃÃa i d awem immewcen zi Sidi Yeccu. 3Aqqa ta d timexsa 

n Arebbi, maPend ad teymam di tquddsi, ad tPeyydem i tuqePbit, 

4maPend kul ijjen zzaywem ad issen belli ad Vares yili uVarraf nnes 

(=min ixs ad yini arrimet nnes niV tamVart nnes) s tquddsi d ccan, 
5war iLli di ucahi n nnecwat am legnus inni war issinen ca Arebbi, 
6Pima ula d ijj war ixeÏÏi niV ittVecca umas di tmeslact-a, minzi 

Arebbi d wenni ineqqmen di man aya marra, am mammec nizzar nenna awem 

oawed u tuVa neched nican, 7minzi Arebbi war xaneV-d ilaVa i lexmej 

maca i tquddsi. 8X uyenni wenni i Va inÄaren man aya, war inÄar bnadem 

maca Arebbi wenni i d aneV iwcin tanya ArruP nnes Iqeddsen. 9Nnehla mma 

nura awem-d x tayri tenni jar awmaten, aqqa kenniw s yixef nwem tlemdem 

zi Arebbi Pima ad texsem ayawya 10uca ammu i tetteggem ak-d marra 

awmaten di Masiduniya tmun. Maca nettettar zzaywem s jjehd Pima ad 

temVarem di man aya, 11uca ad tenjebdem ad teddarem di lhudnet, ad 

tewcem taynit i min iLlan nwem, ad txedmem s ifassen nwem am mammec 

tuVa kenniw numur, 12Pima ad tuyurem s uweqqar ak-d yinni iLlan di 

barra uca war kenniw ittxeÃÃi ula d ict n lPajet. 

Tawasit n LmasiP 
13Aqqa war nexs ca ad kenniw nejj di ÏÏlam, a awmaten, x umeddur n inni 

idewlen ÏÏÃen, Pima war tettilim tceÄnem am inneÄni am inni umi iqÄeo 

layas. 14Minzi mala numen belli Yeccu tuVa immut uca ikkar-d, xenni numen 

belli ammu oawed ad yawi Arebbi inni idewlen ÏÏÃen (deg wenÄel) Var 

ixef nnes s Yeccu. 15Minzi ad awem nini man aya s wawal n Sidi: neccin, inni 

iddaren, inni i Va iqqimen al d Va yas Sidi, oemmarÃ ad nizzar i yinni 

idewlen ÏÏÃen. 16minzi Sidi s ixef nnes ad d ihwa zeg ujenna x minni i d 

Va teffeV ict n tVuyyit s tmijja n ij n lmalak imVar s lbuq n Arebbi 

uca inni immuten di LmasiP ad kkaren d imezwura, 17awarni asen ad nekkar 

neccin, inni iqqimen iddaren, ad kisen netwakkes deg iseynuten Pima ad 

nemmselqa ak-d Sidi deg ujenna uca ammu akis i Va neqqim i lebda. 18X 

uyenni ggem ul deg wayawya s wawalen-a. 

 

5 1Maca zi jjihet n ikuden n lweqt d tsaooetin, a awmaten, aqqa 

nnehla mma nura awem-d. 2Kenniw simant nwem tessnem nican aqqa 

ass n Sidi ad d yas am ij n uceffar di Llilet. 3Xmi i Va inin 

nitni “Aqqa lehna d lhudnet”, lexdenni ad xasen ikk wareyyeb deVya 

am unezbar n ict n temVart tenni s ddeyset uca war din mani i Va 

yarewlen. 4Maca kenniw, a awmaten, war teLlim ca di taLlest maPend 

ad xawem-d iwÄa ass nni am uceffar, 5maca kenniw marra d iPenjiren 

n tfawt d iPenjiren n wass. War neLli ca n Llilet niV n taLlest. 6X 

uyenni ittxeÃÃ aneV war netteÏÏeÃ amecnaw inneÄni, maca ad nili 

nfaq u nePÄa. 7Minzi inni itteÏÏÃen, aqqa tteÏÏÃen di Llilet d inni 

iseccaren, aqqa seccaren di Llilet. 8Maca neccin inni iLlan n wass, 

ad nili nePÄa, aqqa nPezzem idmaren nneV s warruÄ n wuzzal n liman d 

tayri u s tqebbart n usitem n usenjem, 9minzi Arebbi war d aneV 

yeggi i lVaÄab, maca Pima ad neÏÏef asenjem zi SiditneV Yeccu 

LmasiP, 10wenni xaneV immuten, Pima neccin, mma nfaq niV neÏÏeÃ, ad 

kis neddar. 11X uyenni cejjoem uca bnam ijjen wenneÄni am t tetteggem 

tanya. 

Awal d useLlem aneggaru 
12Neccin nettar zzaywem, a awmaten, ad tessnem inni itteggen tizemmar 

aÏÏas jarawem d inni iLlan xawem di Sidi d inni kenniw ittgewwaden, 
13maPend ad ten tweqqarem aÏÏas di tayri x ssibbet n lxedmet 

nsen. Ilim di lehna jarawem. 14Neolem awem, a awmaten, ad teggewwdem 

inni iffVen zeg usettef, ggem ul deg inni war Varsen teLli teryast, 

oawnem inni iÄeofen, ilim d iÃebbaren ak-d marra. 15PÄam maPend ula 

d ijj war ittentiqim lVar s lVar, maca arzum lebda min iÃebPen 

ak-d wayawya uca i kulci. 16FarPem lebda, 17ÇÇaLlem nnebla qeÏÏu, 
18qadem di marra timeslayin, minzi d man aya min ixs Arebbi 

di LmasiP Yeccu i kenniw. 19War ssxessyem ca ArruP, 20ula war 

ssePqaram awalen n ukacaf, 21maca weznem qao min iLlan uca ÏÏfem 

Var min iÃebPen. 22Aggwejem x marra min iLlan ddab n tuoeffna. 
23Aqqa netta, Arebbi n lehna, ad kenniw iqeddes marra uca marra 

arruP d leomar d arrimet nwem ad ilin twaPefÄen qao zi marra 

iVezdisen Var twasit n SiditneV Yeccu LmasiP. 24Aqqa d wenni 

xaneV-d ittlaVan d aÃdiq, aqqa netta ad t igg tanya. 25A awmaten, 

ksim aneV lmeoruf oawed. 26SeLlmem x wawmaten s usudem iqeddsen. 
27Necc zawgeV kenniw deg wudem n Arebbi maPend ad tVarem tabrat-a 

i marra awmaten imqeddasen. 28Nniomet n SiditneV Yeccu LmasiP ad 

kiwem tili. 


